
FTESË PËR SHPREHJE INTERESI
Për përfshirjen e ekspertëve për krijimin e materialeve edukative mbi historinë dhe  

kulturën e komuniteteve rom, ashkali dhe egjiptian 
Përshkrimi i përgjithshëm i angazhimit:
Ministria e Arsimit, Shkencës, Teknologjisë dhe Inovacionit, fton ekspertët e fushave përkatëse që të shprehin interesin për të kontribuar në zhvillimin e materialeve edukative, dedikuar njohjes së historisë, kulturës dhe traditave të komuniteteve rom, ashkali dhe egjiptian në sistemin arsimor në Kosovë. Qëllimi i këtyre materialeve është të ndihmojnë nxënësit e arsimit fillor, të mesëm të ulët dhe të mesëm të lartë të pasurojnë njohuritë e tyre dhe të rrisin ndërgjegjësimin për rëndësinë e diversitetit dhe përfshirjes kulturore në sistemin arsimor parauniversitar.
Kriteret e përzgjedhjes për ekspertët:  
1. Kualifikimet akademike:
· Diplomë universitare në histori, antropologji, studime kulturore, pedagogji, ose fusha të tjera të ngjashme relevante.

· Diplomë pasuniversitare do të konsiderohet përparësi.

2. Përvoja profesionale:
· Përvojë në kërkime mbi historinë, kulturën dhe traditat e komuniteteve rom, ashkali dhe egjiptian.

· Përvojë në zhvillimin e materialeve edukative për sistemin arsimor, veçanërisht për grup-mosha të ndryshme (arsimi fillor, i mesëm i ulët dhe i mesëm i lartë).

3. Aftësi të dëshmuara:
· Aftësi për të përgatitur materiale edukative të qarta, të sakta dhe të përshtatshme për nivelet arsimore përkatëse.

· Aftësi për të punuar në ekipe multidisiplinare dhe për të bashkëpunuar me palë të ndryshme.

4. Njohuri të veçanta:
· Njohuri të thella mbi historinë dhe traditat kulturore të komuniteteve rom, ashkali dhe egjiptian në Kosovë.

· Aftësi për të integruar perspektivat e këtyre komuniteteve në materialet edukative, duke siguruar përfaqësim të drejtë dhe të ndjeshëm.

5. Dokumentacioni i dëshmuar:
· Referenca nga projekte të mëparshme që përfshijnë përgatitjen e materialeve edukative ose kërkime mbi temat e ngjashme.

· Publikime ose dokumente që tregojnë ekspertizën në fushën e kërkuar.

Dokumentacioni i nevojshëm: 
· Letërnjoftimi i vlefshëm i lëshuar nga Ministria e Punëve të Brendshme e Republikës së Kosovës; 

· Curriculum Vitae (CV); 

· Formulari i aplikimit; 

· Dëshmi të kualifikimit; 

· Dokumente të tjera që vërtetojnë përmbushjen e kushteve të thirrjes. 

Shpjegime shtesë: 
· Afati për dorëzim të aplikacioneve është i hapur 15 (pesëmbëdhjetë) ditë pune nga data e publikimit. 

· Aplikacionet dorëzohen në kopje fizike në zarf të mbyllur në zyrën numër 4, në MASHTI.  

· Vetëm aplikuesit e përzgjedhur do të informohen për rezultatin e aplikimit të tyre në kohën e duhur. 

· Aplikimet e pranuara pas përfundimit të afatit të aplikimit nuk do të merren parasysh. 

· Aplikimet që nuk janë në përputhje me kërkesat e kësaj thirrje apo që nuk i plotësojnë kërkesat thelbësore të specifikuara në konkurs, nuk do të merren parasysh.  
· Aplikuesit mund të aplikojnë për krijimin e materialeve edukative për 1 (një) komunitet ose edhe për 3 (tri) komunitetet.[image: image1.png]

